
LUB CEV XEEB TUB THAUM UA HAUJ LWM
Yog koj lub cev tab tom xeeb tub, koj muaj cai thov qhov 
chaw ua hauj lwm kom tau kev pab yam tsis tas yuav muaj 
tsab ntawv pov thawj los ntawm tus kws kho mob.  Koj tus 
tswv hauj lwm yuav tsum muab kev pab raws li nram no:

• muaj lub sij hawm so ntau dua los sis sij hawm so ntev
dua rau kev mus siv chav dej, noj mov los sis haus dej.

• chaw zaum; thiab
• txwv tsis pub nqa khoom hnyav tshaj 20 phaus.
Koj muaj cai thov kom hloov chaw ua hauj lwm raws li 
tus kws kho mob los sis tus doula tau qhia.  Tus tswv 
hauj lwm tsis muaj cai yuam kom koj hloov chaw ua hauj 
lwm vim tias koj lub cev tab tom xeeb tub.

SIJ HAWM SO NTAWM HAUJ LWM RAU COV 
NEEG CEV XEEB TUB THIAB KEV LOS UA IB LEEJ 
NIAM TXIV TSHIAB
Minnesota Paid Leave muab sij hawm so uas them nyiaj 
thiab tiv thaiv txoj hauj lwm rau feem coob ntawm cov neeg 
ua hauj lwm thaum lub cev xeeb tub, tom qab yug me 
nyuam, los sis thaum xav so los nrog tus me nyuam tshiab 
nyob.

Koj siv tau Paid Leave rau cov xwm txheej hauv qab no:
• kev saib xyuas koj tus kheej vim muaj teeb meem kev 

noj qab haus huv vim lub cev xeeb tub;
• yug me nyuam thiab kev so kom rov zoo;
• sij hawm so los tsim kev sib raug zoo nrog tus me 

nyuam tshiab txawm yog tus yug kiag los sis tsis yog tus 
yug; thiab

• kev so los nrog tus me nyuam tshiab nyob thaum coj los 
yug los sis txais los tu.

Yog koj tsim nyog tau txais kev pab, koj siv tau txog li 12 lub as 
thiv rau kev saib xyuas koj tus kheej thiab 12 lub as thiv rau 
kev so los nrog tus me nyuam nyob, uas tag nrho tsis pub 
tshaj 20 lub as thiv.  Kev so los nrog tus me nyuam yuav tsum 
siv hauv 12 lub hlis tom qab yug tus me nyuam, coj los yug, los 
sis txais los tu tus me nyuam ntawd.  Thaum koj siv Paid 
Leave, koj yuav tau txais ib feem ntawm koj cov nyiaj hli koj ib 
txwm tau los ntawm lub xeev.

Paid Leave tej zaum yuav cuam tshuam nrog tsoom fwv txoj 
cai hu ua Family and Medical Leave Act (FMLA).  Yog koj tsis 
tsim nyog tau Paid Leave los sis FMLA, txoj cai ntawm 
Minnesota tseem muab 12 lub as thiv ntawm kev so uas tsis 
them nyiaj tiam sis muaj kev tiv thaiv txoj hauj lwm.  Qhov kev 
so no siv tau rau txhua tus, txawm koj muaj ntaub ntawv raug 
cai nyob teb chaws no thiab tsis muaj los xij, txawm koj tau ua 
hauj lwm tau ntev npaum li cas, los sis seb lub chaw ua hauj 
lwm nws loj los sis me npaum li cas.

Cov Neeg Ua Hauj Lwm Uas Cev Xeeb Tub Thiab 
Cov Los Ua Ib Leej Niam Txiv Tshiab

Kawm kom paub ntiv txog kev tsim 
nyog, kev yuav thov li cas, thiab cov 
kev cai yuav tsum ua los ntawm tus 
tswv hauj lwm ntawm 
paidleave.mn.gov.

KEV TSO MIS NTAWM 
HAUJ LWM
Yog koj txiav txim siab tso mis thaum 
ua hauj lwm, tus tswv hauj lwm, tsis 
hais loj los sis me, yuav tsum muab 
kev pab raws li nram no:

• sij hawm so kom tso tau mis yam yuav tsis poob nyiaj 
hli; thiab

• ib qho chaw huv, nyob tau ib leeg yam yuav tsis muaj 
leej twg yuav nkag tau, thiab nyab xeeb kom tso tau mis 
uas:
• tsis yog chav dej;
• tsis pub leej twg pom tau;
• tsis pub lwm tus neeg ua hauj lwm los sis pej xeem 

tuaj cuam tshuam;
• nyob ze qhov chaw ua hauj lwm; thiab
• muaj chaw txuas fais fab kom siv tau.

Tej zaum yuav muaj qee qhov kev zam  rau cov kev cai no.

Koj muaj cai xaiv sij hawm los tso mis raws li koj qhov kev 
xav tau, tsis hais yuav tso mis rau lub sij hawm so uas 
them nyiaj, sij hawm so uas tsis them nyiaj, xws li sij 
hawm so noj mov los sis lwm lub sij hawm uas haum rau 
koj.

Nws txhaum txoj cai yog tias koj tus tswv hauj lwm txwv 
tsis pub, los sis tsim txom koj, yog tias koj thov los sis siv 
sij hawm so thaum cev xeeb tub los sis thaum koj yuav tso 
mis ntawm hauj lwm.

TIV TAUJ PEB
Hu rau Contact Labor Standards ntawm 651-284-5075 los 
sis xa email mus rau dli.laborstandards@state.mn.us.




